
1. Sarrera eta prozeduraren azalpen laburra

Gida honen helburua ebaluaziora aurkezten diren irakasle eta ikertzaileei laguntzea da, Euskal Unibertsitate
Sistemako (EUS) irakasle agregatuen, ikertzaile doktoreen eta unibertsitate pribatuko irakasle doktoreen irakasleen
plazetarako sarbide-egiaztapena lortzeko.

Unibasqg-en web guneko irakasleen atalean, programari buruzko informazio zehatza dago, arautzen duen araudiari
erreferentzia eginez. Laburpen-ariketa bat eginez, figura eta ebaluazio bat eskatzeko baldintzak ondorengoak dira:

Irakasle agregatua: Doktore-titulua izatea eta gutxienez hiru urteko irakaskuntza- eta ikerketa-jarduera egin
izana, batez ere doktoratu ondokoa.

Ikertzaile doktoreak: Doktore-titulua izatea eta hiru urteko irakasle- eta/edo ikertzaile-esperientzia
egiaztatzea.

Unibertsitate pribatuko irakasle doktoreak: Doktore-titulua izatea.

Garrantzitsua da gogoratzea Agentziaren ebaluazio, aipatutako edozein figuretako egiaztapena ematea helburu
duena Euskal Unibertsitate Sistemako unibertsitate batean sartzeko prozesuaren fase bat baino ez dela,
unibertsitateek beraiek egiten baitituzte hautaketa- eta kontratazio-prozesuak, araudi aplikagarriaren babesean.
Unibertsitateek zehaztukodituzte irakasleak eta ikertzaileak kontratatzeko prozesuan aplikatuko diren baldintzak,
irizpideak eta prozedurak. Kontuan hartu behar da, halaber, egiaztatzeak ebaluazioan gutxieneko merezimendu-
maila bat besterik ez duela aitzatespen; horregatik, ebazpenak adieraziko du ebaluazioa positiboa edo negatiboa
den, dagokionaren arabera, eta zer kontratu-figurarako egingo den. Halaber, ebaluazioa kontrakoa bada, dagokion
batzordeak egindako ebaluazio-txostena eskuratu ahal izango da eskaera egiten den aplikazio informatikoaren bidez
(https://app.unibasq.eus/).

Batzordeko bi kidek egin behar dute eskaera bakoitzaren hasierako ebaluazioa. Aurkeztutako merezimenduak
zeharkakoak direnean, espedientea atxikitzen den jakintza-arloko berekoak ez diren beste jakintza-arlo batzuetako
adituen txostenak eskatu litezke. Horretarako, bakarkako azterketa eta ebaluazioa egin ondoren, batzorde
bakoitzeko buruak, espedienteen ebaluazio bateratua egiteko, kide guztien arteko batzarra egiteko eguna eta ordua
ezarri behar ditu (aurrez aurrekoa edo birtuala). Batzar horrek txosten bakarra egin behar du ebaluazio-eskaera
bakoitzeko, eta ebaluazio-batzordeko buruak edo idazkariak izenpetu. Idazkariak bilera horretako akta egingo du.
Akta horretan ebaluazioaren gorabeherak jasoko dira, eta akta horri Batzordeak emandako balorazio guztiak
erantsiko zaizkio. Balorazio horiek, Batzordearen lanaren ondorioz eskura dagoen informazio guztiarekin batera
(atalkako eta azpiatalkako puntuazioak eta balorazioen arrazoiak), araudian aipatzen diren Unibasqen ebaluazio-
txostenak izango dira, zeinak eskatzaileei helaraziko zaizkien ebaluazioaren emaitza kontrakoa denean, eskaera
egiten den aplikazio informatikoaren bidez

Dagokion batzordeak ebaluazioa egindakoan, zuzendariak dagokion ebazpena emango du. Ebaluazioak lotesleak
dira agentziako organo guztientzat.

Agentziako ebazpenek bide administratiboa agortzen dute, eta, beraz, berraztertzeko errekurtsoa zuzendariari
berari aurkeztu behar zaio, edo administrazioarekiko auzi-jurisdikzioari. Berraztertzeko errekurtsoa aurkezten
denean, ebaluazioa egin zuen ebaluazio-batzordeak espediente osoa berraztertu behar du. Batzordeak errekurtsoa
aurkeztu duenaren alegazioak, lehen ebaluazioko txostena, eta alde bien dokumentazioa aztertu behar ditu.
Azterketa- eta balorazio-lan hori egin ondoren, Ebaluazio Batzordeak txosten tekniko bat egingo du. Irakasleen eta

ikertzaileen akreditazio-programaren ezaugarriak kontuan hartuta, jakintza-arlo edo -azpiarlo espezifiko
bakoitzerako espezialisten aholkularitza eskatu ahal izango da komenigarria denean, berrikuspen-prozeduraren
bermea ahalik eta gehien indartzeko, beti ere etengabeko hobekuntzaren printzipioari lotuta eta Agentziaren Etika
eta Berme Kodearen printzipioekin bat etorriz; nolanahi ere, azken iritzi teknikoa dagokion Ebaluazio Batzordeari
dagokiolarik. Agentziako zuzendariak, ebaluazio-batzordearen txostena ikusirik, berraztertzeko errekurtsoari
erantzun egin behar dio, eta erabaki hori interesdunari jakinarazi behar zaio, ezartzen denetik hilabeteko epean.

2. Eskaera betetzea
2.1. Alderdi orokorrak

Datu pertsonalez gain, ebaluatu behar diren merezimendu guztiak sartu behar dira eskaeraren atal guztietan.
Kontuan hartu behar da hutsik dauden eskaerak ezin izango direla itxi eta ez direla ebaluaziora igaroko.

CV osoa, nahi den formatuan erantsi ahal izango da, ez da ebaluatuko; aitzitik, eskatzailearen ibilbidea testuinguruan
kokatzeko balio izango du, eta ebaluatzaileek erabili ahal izango dute. Atal jakin batzuetan ekarpen kopurua
mugatua denez, CV hori interesdunaren ibilbide akademiko eta profesional osoa aztertzeko erabili ahal izango da.

CVn adierazitako merituak eta eskaeran sartzen ez direnak ez dira kontuan hartuko.

Merezimenduen justifikazioari dagokionez, eskaeran alegatutako merezimendu guztiak behar bezala egiaztatu
behar dira, dagokion dokumentazioa aurkeztuta, ondoren zehazten diren jarraibideen arabera:

Mezu elektronikoak ez dira onartuko merezimenduak egiaztatzeko modu gisa.

Organo eskudunek erakunde-mailan emandako ziurtagiriak baino ez dira onartuko. Ordea, ez dira onartuko pertsona
fisikoek edo eskumena ez duten organoek egindako autozertifikaziorik edo ziurtagiririk.

Ez da beharrezkoa kopiak konpultsatuta egotea.

Eskaera egiteko erabilitako aplikazioan jasotzen ez diren eta behar bezala justifikatzen ez diren
merezimenduak ez dira kontuan hartuko ebaluazioa egiterakoan.

Eskaeran adierazitako edozein merezimendu justifikatu egin beharko da; horretarako, jarduera egin den
Unibertsitateak, zentroak edo erakundeak emandako ziurtagirien kopia erantsi beharko da. Ziurtagiri
horretan, ondorengo puntuetan adieraziko den informazio guztia jasoko da.

Argitalpenen kasuan, ez da beharrezkoa kopia bat eranstea, nahikoa baita aplikazioan eskatzen diren
identifikazio datuak betetzea argitaratzeko dauden artikuluak kontuan hartuko dira, baldin eta behin betiko
onarpena badute eta Aldizkariak edo Argitaletxeak emandako ziurtagiri baten bidez egiaztatzen badira.

Komenigarria da merezimenduak justifikatzeko dokumentuen hurrenkerak aplikazio informatikoan adierazitakoa
jarraitzea, eskaeran sartutako datuen arabera, atalka eta azpiatalka.

2.2 Atalak eta azpiatalak betetzea

Eskaeraren atal eta azpiatalak betetzeko jarraibideak ondoren azaltzen dira. Informazio hau osatzeko, Unibasqg-en
webgunean dauden programari buruzko ohiko galderekin ere osatzen da.

Laguntza gidaren azpiatal honetan eskaeraren atalen eta azpiatalen egitura bera mantendu da, eskatzaileek beren
zalantzak errazago identifikatu ahal izateko.

1. Prestakuntza akademikoa eta ikertzailea (irakasle osoentzat eta ikerketa irakasleentza izan ezik)

1.1. Unibertsitateko prestakuntza akademikoa

Espediente akademikorako, espedientearen kopia erantsi beharko da (unibertsitate pribatuko irakasle
doktoreen figuran bakarrik baloratuko da).

Espediente akademikoaren batez besteko nota 1-4 eskalan adierazi beharko da.

Doktorego-tesiaren kasuan, honako hauek zehaztuko dira eskaeran: titulua, zuzendaritza akademikoari
buruzko informazioa, Saila eta zein Unibertsitatetan defendatu den, zein urtetan defendatu den eta
kalifikazioa. Nazioarteko Doktoretza Tesia den eta/edo Industria Doktoretza aipamena lortu duen ere
adierazi beharko da; hala badagokio, euskaraz egin den ere aipatu beharko da; eta aparteko saria edota
beste edozein aitzatespena jaso duen.

Master ofizialen titulazioen, bestelakoak, graduondoko ikastaroen edo beste prestakuntza-ikastaro batzuen
kasuan, honako hauek zehaztuko dira eskaeran: ikastaroaren izenburua, mota, zein Unibertsitate edo
Zentrotan egin zen etairaupena (kreditu edo ordu kopurua). 6 hilabetetik gorako ikastaroak soilik baloratuko
dira.

Doktore-titulua eskuratzeko aukera eman duten masterrak ez dira kontuan hartuko.

Hizkuntzak egiaztatzeko, honako hauek zehaztuko dira eskaeran: ikasitako hizkuntza, titulua zein
erakundetan edo zentrotan lortu den, ziurtagiriaren data eta lortutako maila.

1.2. Bekak, kontratuak eta ikerketa-egonaldiak

Honako hauek zehaztuko dira eskaeran: jarduera mota eta kategoria (doktoratu aurrekoa, doktoratu ondokoa,
irakasle-ikertzaile bisitariak), jarduera zer zentrotan egin den, hasiera-data eta amaiera-data.

2. lkerketa-jarduera eta ezagutzaren transferentzia (irakasle osoen eta ikerketa-irakasleen kasuan, 1.atala
izango litzateke)

2.1. Argitalpenak eta ezagutzaren transferentzia

Argitalpen mota bakoitzean 30 ekarpen jaso ahal izango dira gehienez.

Liburuak, honako hauek jasoko dira eskaeran: egilea, izenburua, argitaralekua, argitaletxea, argitalpen-
urtea, orrialde kopurua, ISBN, kalitate-zantzuak eta hizkuntza, DOI eta gordailuetara lotura.

Liburuaren kapitulua, honako hauek jasoko dira eskaeran: egilea, kapituluaren izenburua, liburu osoaren
izenburua, helbidea, liburu osoaren argitalpena, argitaralekua, argitaletxea, argitalpen-urtea, eskatzaileak
idatzi dituen orrialdeak, ISBN, kalitate-zantzuak eta hizkuntza, DOI eta gordailuetara lotura.

Artikuluak, honako hauek jasoko dira eskaeran: egilea, izenburua, aldizkariaren izena, aldizkariaren
zenbakia, argitalpen-urtea, eskatzaileak idatzi dituen orrialdeak. Kalitate-zantzuak (besteak beste, inpaktu-
faktorea, aldizkariaren maila, kuartila edo aipamen kopurua), ISSN eta hizkuntza ere gehituko dira, DOI eta
gordailuetara lotura.

<+ Ezdabeharrezkoa argitalpenen kopia eranstea, eskatutako datuak (ISBN/ISSN adierazten dutenak) betetzea
nahikotzat hartzen baita argitalpen horiek aurkitu ahal izateko.

% Argitaratzeko dauden artikuluak kontuan hartuko dira, baldin eta behin betiko onarpena badute eta
Aldizkariak edo Argitaletxeak emandako ziurtagiriaren bidez egiaztatzen badira.

7
L4

Kalitate-zantzuak dituzten argitalpenak soilik hartuko dira kontuan.

Argitalpenetan, ekarpenak ezagutzaren aurrerapenari laguntzen badiote eta eragin zientifikoa edo soziala badute
soilik balioetsiko dira. Azken hori jakintzak esparru akademikotik harago ekartzen dituen onura nabaritzat hartuko
da. Ebaluazio-prozesuan ebaluazio-irizpide eta -metodologia kualitatiboak eta kuantitatiboak aplikatuko dira;
horretarako, besteak beste, eskatzaileak emandako eta egiaztatutako kalitate-zantzuak hartuko dira
erreferentziatzat, ohiko praktika orokorra eta eremu bakoitzekoa kontuan izanik, eta, beraz, kontuan hartuko dira
argitalpen- eta zitazio-praktikei dagokienez eremu bakoitzaren ezaugarrien aldakuntzak; garrantzi zientifikoa eta
gizarte-eragina duten adierazleen sorta zabala hartuko da kontuan. Ekarpenak ebaluatzean, erreferentziazko
iturrien eta ebaluazio-iturri metrikoen erabilera arduratsua bideratuko da, bai kuantitatiboetan (adibidez, adierazle
bibliometriko normalizatuen erabilpenean), bai kualitatiboetan.

Ekarpen zientifikoen kalitatearen balorazio orokorra lehenetsiko da balorazio kuantitatibo hutsaren aurrean.
Eskatzailearen lidergo argia egiaztatu beharko da produkzio zientifikoan. Batzordeak erabakiko du ezagutza eremu
bakoitzean estandarizatutako irizpideak kontuan hartuz ekarpenak parekatzea posiblea den.

Patenteak: erregistroan agertzen diren datuak sartuko dira eskaeran. Erregistro- eta emate-ziurtagirien

kopia ofizialak erantsiko dira.

Ikerketa-seiurtekoak: Seiurtekoen aldeko ebaluazioa izanez gero, kopurua, bakoitza zein epetan eta noiz
lortu den adierazi behar da.

Ebaluazioan ikuspegi kualitatiboa eta kuantitatiboa, bi ikuspegiak aplikagarriak direla kontuan izanik, argitalpenen
ebaluazioan, ikerketa-seiurtekoei egindako erreferentzia gutxi gorabeherako erreferentzia da, eta Ebaluazio
Batzordeak erabakiko dute argitalpenek behar besteko garrantzia duten, eta, hala dagokionean.

2.2. lkerketarako eta ezagutzaren transferentziarako jarduera kolektiboak

=  Proiektuak, kontratuak, taldeak eta ikerketa-sareak

Irakasle Agregatua, Doktore Tituludun Irakaslea eta Unibertsitate Pribatuko Irakaslearen ebaluazio-eskaera betetzen
laguntzeko gida
5



EUSKAL UNIBERTSITATE
SISTEMAREN KALITATE
AGENTZIA

AGENCIA DE

CALIDAD DEL SISTEMA
UNIVERSITARIO VASCO

Honako hauek gehituko dira: jarduera mota, deialdi mota (nazioartekoa, nazionala, autonomikoa, unibertsitatekoa,
beste bat), erakunde finantzatzailea, kategoria (jardueran duen erantzukizuna: ikertzaile nagusia [aurrerantzean,
IN], ikertzailea edo bekaduna...), ikertzaile nagusia, jarduera egiten den unibertsitatea edo erakundea, jardueraren
izena/proiektuaren izenburua, finantzaketaren zenbatekoa, eskatzaileak jarduera egin zueneko hasiera-data eta
amaiera-data (eta ez emakida-datak, aipatutakoez bestelakoak badira), eta emandako finantzaketa edo zenbatekoa.

Arlo klinikoen kasuan, gainera, lehiazko deialdietako ikerketa klinikoko jarduerak —osasun-agintaritza eskudunek
egiaztatu dituztenak— baloratuko dira.

Unibertsitatearen edo erakundearen ziurtagiriaren kopia erantsiko da. Ziurtagiri horretan, eskatzaileek lantaldean
izandako parte-hartzea eta finantzaketaren zenbatekoa adieraziko dira berariaz.

Aurretik aipatu bezala ez da baliozkoa izango proiektuetan izandako partaidetza, kontratuetan, taldeetan eta
ikerketa sareetan parte hartzea ikertzaile nagusiak egindako eta sinatutako ziurtagirien bidez justifikatzea.

Ikerketa-jarduera kolektiboei dagokienez, eta zehatzago esanda ikerketa-proiektu eta -taldeei dagokienez, soil-soilik
ikerketa zientifiko-akademikokoak diren lehia-deialdietako proiektu eta taldeak hartuko dira kontuan, beti ere
baldin eta eskatzaileak proiektuan edo taldean unibertsitateko ikerketa-enkarguaren eta -loturaren baitan parte
hartu badu, eta baldin eta deialdia egin duten erakundeak soilik finantzatzen badu proiektua edo taldea. Proiektu
eta talde horiek Europar Batasuneko ikerketa-programa lehiakorretan, garrantzi zientifiko handiko nazioarteko
beste entitate edo erakunde batzuetakoetan (NSF, Fullbright, etab.), Estatuko planetakoetan, autonomia-
erkidegoetakoetan (EAEn, euskal unibertsitate-sistemako ikerketa-taldeetan eta parekagarriak diren beste
autonomia-erkidego batzuetan) eta antzeko beste entitate edo erakunde publikoen deialdien baitan jasotako
proiektuak eta taldeak izan beharko dira, betiere eskakizun- eta lehia-maila parekagarria dutela egiaztatzen bada
eta beti ere deialdi horiek guztiak kanpo-ebaluazio akreditazio bat duen ebaluazio-agentzia batek ebaluatuak badira.
Oso salbuespenezko kasuetan, eremu espezifikoan duten garrantzia eta ospea dela eta, aipatutako baldintzak
betetzen dituzten eta jakintza-arloan aparteko garrantzia duten erakunde pribatuek deitzen dituzten proiektu edo
taldeak ere kontuan hartu ahal izango dira, baina ikerketa-proiektu edo -talde lehiakorrak izan beharko dute, eta
soil-soilik ikerketakoak. Ez dira kontuan hartuko, adibidez, beren izaera, lehiakortasun-ezaugarriak edo ebaluazio-
prozesuaren ezaugarriak kontuan izanik, teknologiaren eta berrikuntzaren arloko deialdietako ikerketa-proiektuak
edo ikerketa estrategikoari laguntzeko proiektuak, ekonomia zein zientzia, teknologia eta berrikuntza bultzatzekoak
(ez dira jarduera kolektibo mota horretan kontuan hartuko, ezagutzaren transferentzian baizik); Erasmus +
programaren baitako proiektuak (hala badagokio, irakaskuntza-jardueraren atalean kontuan hartuko dira). Gainera,
koherentzia egon beharko da figura bakoitzerako egiaztatutako merezimendu edo betekizunaren eta deialdiaren
eta proiektu edo taldearen ezaugarrien artean; besteak beste, deialdiei dagokienez, beren garrantzia, aurkotasun-
maila, kanpo-ebaluazioa eta prestigio akademikoa kontuan hartuko dira eta proiektuaren edo taldeei buruz
dimentsioa, lortutako finantzaketa, iraupena eta emaitzen garrantzia; horiek horrela, esate baterako, ez litzateke
onartuko Irakasle osoen eta lkerketa-irakasleen ikerketa-proiektuen Ikertzaile Nagusi (IN) izatearen betekizunerako,
unibertsitate-mailako irakasle berrientzako ikerketa-proiektu baten edo unibertsitate-mailako aurkotasun-maila
0so apala edo finantzaketa oso-osorik unibertsitatearena izango ez zukeen ikerketa-proiektu baten IN izateren
meritua.

2.3. Kongresuak
Nazioarteko kongresu zientifikoak soilik ebaluatuko dira, (eta, salbuespen gisa, garrantzi bereziko kongresu

nazionalak, ezagutza-arloaren arabera) baldin eta binaka berrikusten badira eta beren jakintza-esparruan
erreferentzia bihurtuko dituen antzinatasun eta aldizkakotasunarekin.

Kongresuetarako komunikazioen kasuan, modu frogagarrian justifikatu beharko da hizlaria izan dela komunikazioa
aurkeztu duena.

Gehienez 10 kongresu adieraziko dira.

2.4. Doktorego-tesiak zuzentzea

Doktoregaiaren izena, tesiaren izenburua, zuzendarikidea izan den ala ez, zuzendari kopurua, irakurketa-zentroa
(Saila eta Unibertsitatea), irakurketa-urtea eta kalifikazioa jasoko dira; horrez gain, nazioarteko tesia eta/edo
aparteko saria eta/edo euskaraz adieraziko da.

3. lIrakaskuntza-jarduera eta lanbide-esperientzia

3.1. Irakaskuntza-jarduera eta unibertsitateko irakasle-ibilbidea

Irakaskuntza-jarduera

Mota (gradua, graduondoa, beste batzuk), ikasturtea, titulazioa, ikasgaia, zer unibertsitate edo zentrotan eman den,
eskatzaileak emandako kreditu-kopurua, hizkuntza eta erakundeen irakaskuntza-asebetetzeari buruz egindako
inkestetan ikasleek lortutako balorazioazehaztuko dira.

Eskatzaileak aurkeztutako irakaskuntzaren kalitateari buruzko ebaluazioak justifikatzeko, ikasleen inkesten kopia
erantsiko da (inkesta horiek egiaztagiri gisa aurkezten ez badira, ez dira baloratuko).

Irakaskuntza-jardueraren ziurtagiria dokumentu ofizial baten bidez egiaztatuko da. Dokumentu horretan, emandako
benetako irakaskuntza jasoko da, Saileko edo Fakultateko idazkariak sinatuko du, eta gutxienez berariaz adieraziko
da zenbat kreditu edo ordu eman diren ikasturte bakoitzean, zer kontratu mota izan den eta zer hizkuntzatan eman
den.

UPV/EHUn emandako irakaskuntzaren kasu zehatzari dagokionez, GAUR webgunean eskuragarrri dagoen
irakaskuntza-enkarguaren informazioa duten dokumentuak erantsi ahal izango dira.

Lanen zuzendaritza (tesinak, Ikasketa Aurreratuen Diploma, gradu-amaierako proiektua/lana, masterra...)

Mota, izenburua, dagokion lana zer sailetan eta unibertsitatetan defendatu den eta defentsa zer egunetan eta zer
hizkuntzatan egin den jasoko da.

= |rakaskuntza-arloko argitalpenak
Irakaskuntza-argitalpenak justifikatzeko, 2.1 atalean adieraztitako irizpide berak erabiliko dira.
= |rakaskuntza-berrikuntzarako proiektuak

Honako hauek zehaztuko dira: parte-hartze mota (koordinatzailea, lantaldeko kidea, etab.), deialdi mota, erakunde
finantzatzailea, kategoria, unibertsitatea edo zentroa, proiektuaren izenburua, hasiera-data eta amaiera-data,
zenbatekoa eta hizkuntza.

=  Goi Mailako Hezkuntzaren Europar Esparrura egokitzeko proiektuetan izandako parte-hartzea

Irakasle Agregatua, Doktore Tituludun Irakaslea eta Unibertsitate Pribatuko Irakaslearen ebaluazio-eskaera betetzen
laguntzeko gida
7



EUSKAL UNIBERTSITATE
SISTEMAREN KALITATE
AGENTZIA

AGENCIA DE

CALIDAD DEL SISTEMA
UNIVERSITARIO VASCO

Jarduera mota, funtzioak eta hasiera-data eta amaiera-data zehaztuko dira.

= |kasleen mugikortasuneko programetan izandako parte-hartzea (doktore tituludun ikertzaileentzat soilik)

Jarduera mota, funtzioak eta hasiera- eta amaiera-data zehaztuko dira.
= Jrakaskuntzaren kalitatearen egiaztapen espezifikoa eta Irakaskuntza-jardueraren eta irakaskuntza-
prestakuntzaren ebaluazio positiboak

Docentia ebaluazioa edukiz gero, eskatzaileak adierazi beharko du zer urtetan aurkeztu den ebaluazio horretara eta
zer puntuazio lortu duen, betiere Unibasg-ek unibertsitate horretako Docentia programaren ezarpenaren jarraipena
egin badu. Merezimendua unibertsitateak emandako ziurtagiriaren bidez egiaztatuko da. Ziurtagiri horretan,
arestian adierazitako datuak azalduko dira. Horretarako, baliozkoa da unibertsitateak ebaluazioaren emaitza
jakinaraztea. Jakinarazpena unibertsitatearen Docentia ereduan —Unibasg-ek ziurtatutakoan— aurreikusitakoaren
arabera eskumena duen ebaluazio-batzordeak sinatuko du.

3.2. Lanbide-esperientzia

Eskaera atxikitzen zaion ezagutza-arloarekin lotutako lanbide-esperientzia soilik hartuko da kontuan. Jarduera mota
zehaztuko da (besteren kontura edo langile autonomo gisa). Besteren konturako jardueraren kasuan, zer
erakundetarako lan egin den, hasiera-data eta amaiera-data eta kontratu-modalitatea (lanaldi osokoa edo
partzialekoa) zehaztuko dira.

Lan-kontratuaren, lan-bizitzaren kopia erantsiko da, jardueraren hasiera eta amaiera, alta eta baja langile autonomo
gisa eta jarduera ekonomikoen gaineko zerga egiaztatzen dituena.

=  Ekintzailetza-jarduerak

Jarduera nahiz hasiera-data eta amaiera-data zehaztuko dira.

4. Kudeaketa-jarduera

= Pertsona bakarreko kudeaketa-karguak

Betetako kargua nahiz hasiera-data eta amaiera-data zehaztuko dira.

Zerbitzu-orriaren kopia erantsiko da, edo izendapenari eta kargu-uzteari (halakorik badago) buruzko ebazpenaren
kopia, edo jarduera egin den Unibertsitateak emandako ziurtagiria, aurreko paragrafoan adierazitako informazio
guztia jasotzen duena.

= Batzorde instituzionaleta izandako parte-hartzea

Izandako parte-hartzearen deskribapena jasoko da, eta hasiera-data eta amaiera-data zehaztuko dira.
= Administrazio Publikorako zerbitzuak
Jardueraren deskribapena jasoko da, eta hasiera-data eta amaiera-data zehaztuko dira. Izendapenari eta kargu-

uzteari (halakorik badago) buruzko ebazpenaren kopia erantsiko da, edo jarduera egin den administrazioak
emandako ziurtagiria, aurreko paragrafoan adierazitako informazio guztia jasotzen duena.

= |kerketa-proiektuen eta ikerketa-jardueren kudeaketa

Irakasle Agregatua, Doktore Tituludun Irakaslea eta Unibertsitate Pribatuko Irakaslearen ebaluazio-eskaera betetzen
laguntzeko gida
8



EUSKAL UNIBERTSITATE

SISTEMAREN KALITATE

AGENTZIA

AGENCIA DE

CALIDAD DEL SISTEMA

UNIVERSITARIO VASCO
Eskaeran, jarduera eta eskatzaileak jardueran izandako parte-hartzea, jardueraren deskribapena (hasiera-data eta

amaiera-data adierazita) zehaztuko dira eta hori egiaztatzen duen jatorrizko ziurtagiriaren kopia bat erantsiko da
(edo ziurtagiria bera, ziurtagiri digital egiaztagarria bada).

